 ЌОНУНИ ЉУМЊУРИИ ТОЉИКИСТОН

Дар бораи геодезия ва харитасозї

(Ахбори Маљлиси Олии Љумњурии Тољикистон  соли 2006, №3, мод. 162; соли 2008, №12, 
ќисми 2, мод.1008)

Бо Ќарори Маљлиси намояндагони Маљлиси Олии Љумњурии Тољикистон аз 20-уми декабри соли 2005, № 207 (Ахбори Маљлиси Олии Љумњурии Тољикистон, соли 2005, № 12, моддаи 730) ќабул гардидааст.

Бо Ќарори Маљлиси миллии Маљлиси Олии Љумњурии Тољикистон аз 24-уми феврали соли 2006, № 188 (Ахбори Маљлиси Олии Љумњурии Тољикистон, соли 2006, № 2, моддаи 50) љонибдорї гардидааст.

Ќонуни мазкур асосњои њуќуќии фаъолиятро дар соњаи геодезия ва харитасозї муќаррар менамояд ва бањри фароњам намудани шароит барои ќонеъгардонии талаботи давлат, шахсони воќеї ва њуќуќї бо маводњои геодезї ва харитасозї нигаронида шудааст.

БОБИ 1. МУЌАРРАРОТИ УМУМЇ

 Моддаи 1. Мафњумњои асосї
   Дар Ќонуни мазкур мафњумњои асосии зерин истифода мешаванд:

  -геодезия –илм дар бораи омўзиши шакл ва андозаи сатњи замин, ќисмњои алоњидаи он ба воситаи ченкунї, аксбардорї, инчунин коркарди онњо, тањияи харитањо, наќшањо, буриши амудї (профилњо) ва усули истифодабарии ин натиљањо ва мавод љињати њалли масъалањои муњандисї, иќтисодї ва дигар эњтиёљот;

  -харитасозї – фаъолияти илмї, техникї ва истењсолї, ки љињати тањия, омўзиш, сањењкунї, навсозии маводи харитавї ва истифодаи ин мавод барои њар гуна маќсадњо равона гардидааст;

  -фаъолияти геодезї ва харитасозї –фаъолияти илмї, техникї ва истењсолии марбут ба идоракунї ва иљрои корњои геодезию харитасозї; (ЌЉТ аз 31.12.08с №474).

-корњои геодезї ва харитасозї – љараёни офариниши мањсулоти геодезї ва харитасозї, њуљљат ва маълумотњо;

  -фонди геодезї ва харитасозї –маљмўи мавод ва маълумоти дар натиљаи фаъолияти геодезї ва харитасозї тањия, сањењ ва навшуда, ки барои истифодаи минбаъда нигоњ дошта шудаанд; 

  -мањсулоти харитасозї –мавод бо наќшаи (тасвири) ќитъаи хурди мањал то сатњи умумии замин, ки тавсифи онњо имкон медињад тўли тарафњо, масоњат, баландї, координатњои нуќтањо, инчунин алоќамандї, хусусият ва асли љойгиршавии онњо муайян карда шаванд; (ЌЉТ аз 31.12.08с №474).

-мањсулоти геодезї – натиљаи ченакњои геодезї, геодезияи астрономї, гравиметрї ва тарозасанљї; (ЌЉТ аз 31.12.08с №474).

-нуќтањои геодезї – нуќтаи сатњи замин, ки мавќеи он дар системаи маълуми координатњои наќшавї бо ченаки  геодезї муайян карда мешавад; (ЌЉТ аз 31.12.08с №474).

-нуќтањои геодезияи астрономї– нуќтаи сатњи замин, ки координатњои он бо ченакњои геодезї ва мушоњидоти астрономї муайян карда мешавад; (ЌЉТ аз 31.12.08с №474).

-нуќтаи гравиметрї – нуќтаи  ченаки  ќувваи љозибаи Замин; (ЌЉТ аз 31.12.08с №474).

-шабакаи тарозавї – системаи нуќтањои сатњи замин, ки баландии онњо аз сатњи бањр бо тароза муайян шудааст;

-гравиметрия –  ченаки ќувваи љозибаи Замин ва таѓйирёбии маконии вай бо маќсади муайян намудани шакли Замин; (ЌЉТ аз 31.12.08с №474).

 -топография- ќисми геодезия, ки омўзиши љуѓрофї ва геометрии мањал, инчунин усулњои тасвири онро дар бар мегирад; (ЌЉТ аз 31.12.08с №474).

-гидрография – тасвири дарёњо, кўлњо, обанборњо ва ќитъањои људогонаи онњо бо тавсифи сифатї ва миќдорї;

-делимитатсия – муайяннамоии мавќеъ ва самти сарњади давлатї бо тасвири љадвалї;

-демаркатсия – муќаррарнамоии хатти сарњади давлатї дар мањал;

-зонд – тадќиќоти ќаблии боигарињои табиї ба воситаи маводи наворњои кайњонї.

Моддаи 2. Ќонунгузории Љумњурии Тољикистон дар бораи геодезия ва харитасозї

Ќонунгузории Љумњурии Тољикистон дар бораи геодезия ва харитасозї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин аз санадњои њуќуќии байналмилалии эътирофнамудаи Љумњурии Тољикистон иборат мебошад.

Моддаи 3. Фаъолияти геодезї ва харитасозї
1. Фаъолияти геодезї ва харитасозї аз рўи таъиноти корњои иљрошаванда амалњои зеринро дар бар мегирад:

- корњои геодезї ва харитасозии таъиноти давлатї, ки натиљањои онњо ањамияти умумидавлатї, байнисоњавї доранд;

- корњои геодезї ва харитасозии таъиноти махсус (соњавї), ки зарурати гузаронидани онњо аз рўи эњтиёљоти маќомоти давлатї, маќомоти мањаллии њокимияти давлатї, соњањои алоњида, шахсони воќеї ва њуќуќї муайян карда мешаванд.

2. Ба корњои геодезї ва харитасозии таъиноти давлатї дохил мешаванд:

- муайянсозии параметрњои шакли Замин ва майдони берунаи гравитатсионї;

 -тањия, навсозї ва нашри харитањои давлатии топографї ва наќшањо дар шакли аналогї (графикї), раќамї ва дигар шаклњо, ки ба њалли масъалањои марзиву маъмурї, мудофиавї, тадќиќоти илмї, тањќиќот ва дигар масъалањои давлатї мусоидат мекунанд; (ЌЉТ аз 31.12.08с №474).
- сохтан, тараќќї додан ва дар њолати корї нигоњ доштани шабакањои давлатии тарозавї ва геодезї, аз љумла шабакањои гравиметрии устувор ва дараљаи якум, ки зичї ва даќиќии онњо тартибдињии харитањои давлатии топографї ва наќшањо, њалли масъалањои умумидавлатї, марзї, маъмурї, илмї, тадќиќотї ва дигарњоро таъмин менамоянд;

- тадќиќи фосилавии замин бо зонд бо маќсади таъмини фаъолияти геодезї ва харитасозї;

- тадќиќоти геодинамикї дар асоси ченкунињои геодезї ва кайњонї;

- ташкил кардан ва пешбурди фондњои давлатї ва минтаќавии харитасозию геодезї;

- ташкил кардан ва пешбурди шабакањои љуѓрофии ахборотии таъиноти давлатї ва минтаќавї;

- тарњрезї, тартибдињї ва нашри харитањои умумиљуѓрофї, сиёсию маъмурї, илмию маълумотї ва дигар харитањои мавзўї ва атласњои таъиноти байнисоњавї, китобњои таълимии харитасозї;

- гузаронидани корњои геодезї, харитасозї, топографї ва гидрографї бо маќсади таъминоти мудофиа ва амнияти Љумњурии Тољикистон;

- таъмини геодезї, харитасозї, топографї ва гидрографии делимитатсия, демаркатсия ва тафтиши гузариши хатти Сарњади давлатии Љумњурии Тољикистон;

- таъмини метрологии корњои геодезї, харитасозї ва топографї;

-стандартикунонии мањсулоти топографї, геодезї ва харитасозї, инчунин бањисобгирї номгўйњои љуѓрофї; (ЌЉТ аз 31.12.08с №474).
- тадќиќи захирањои табиї бо роњи тадќиќи фосилавии Замин бо зонд;

- иљрои корњои тадќиќотї-илмї ва таљрибавї-конструктории самтњое, ки дар банди мазкур нишон дода шудаанд;

- ба тартиб андохтани кадастри давлатии нуќтањои ањолинишин, биною иншоотњо;

- ташкили истењсоли силсилавии техникаи геодезї ва харитасозї.

3. Ба корњои геодезї ва харитасозии таъиноти махсус (соњавї) дохил мешаванд:

- тартиб додан ва таљдид намудани наќшањои топографї, ки барои тањияи наќшањои генералии, ќитъањои сохтмони иншоотњои мухталиф, шабакањои зеризаминї ва иншоотњо, васли бино ва иморатњо ба ќитъањои сохтмон, инчунин барои иљрои корњои дигари махсус нигаронида шудаанд;

- тартиб додан ва пешбурди шабакањои љуѓрофии ахборотии таъиноти махсус;

- сохтани харитањои мавзўї, наќша ва атласњои таъиноти махсус дар шакли аналогї (графикї), раќамї ва дигар шаклњо, нашри ин харита, наќша ва атласњо; (ЌЉТ аз 31.12.08с №474). 
- корњои геодезї, топографї, аэроаксбардорї ва дигар корњои махсус њангоми кофтуковњои муњандисї, сохтмон ва истифодаи бино ва иншоотњо, њадгузории заминњо, заминсозї ва ба тартиб андохтани кадастри замин, дигар кофтуков ва корњои махсус.

Моддаи 4. Субъект ва объекти муносибатњои њуќуќї дар соњаи фаъолияти геодезї ва харитасозї
1. Субъекти муносибатњои њуќуќї дар соњаи фаъолияти геодезї ва харитасозї (минбаъд субъектњои фаъолияти геодезї ва харитасозї) шахсони воќеї ва њуќуќї ба њисоб мераванд.

2. Объекти муносибатњои њуќуќї дар соњаи фаъолияти геодезї ва харитасозї њудуди Љумњурии Тољикистон, обњои дохилї ва фазои кайњонї, аз љумла љирмњои табиии осмонї ба њисоб мераванд.

БОБИ 2. ТАНЗИМ ВА АМАЛЇ НАМУДАНИ 

ФАЪОЛИЯТИ  ГЕОДЕЗЇ ВА ХАРИТАСОЗЇ

Моддаи 5. Салоњияти Маљлиси намояндагони Маљлиси Олии Љумњурии Тољикистон дар соњаи геодезия ва харитасозї
Маљлиси намояндагони Маљлиси Олии Љумњурии Тољикистон дар соњаи геодезия ва харитасозї салоњият дорад, ки шартномањои байналмилалиро оид ба делимитатсия ва демаркатсия вобаста ба масъалањои Сарњади давлатии Љумњурии Тољикистон тасдиќ намояд.

Моддаи 6. Салоњияти Њукумати Љумњурии Тољикистон дар соњаи геодезия ва харитасозї 
Салоњияти Њукумати Љумњурии Тољикистон дар соњаи геодезия ва харитасозї иборат аст аз:

- тањияи шартномањои байналмилалї оид ба муайян намудан ва таѓйир додани Сарњади давлатии Љумњурии Тољикистон;

- тањияи њуљљатњо доир ба делимитатсия ва демаркатсияи Сарњади давлатии Љумњурии Тољикистон;

- маблаѓгузории иљрои корњои топографї-геодезї ва харитасозии ањамияти давлатї, инчунин корњои геодезї ва харитасозии ањамияти махсус (соњавї) дошта; (ЌЉТ аз 31.12.08с №474). 
- муќаррар намудани системањои ягонаи давлатии координатњо, баландињо, ченакњои гравиметрї, инчунин силсилаи миќёсии харитањо ва наќшањои давлатии топографї; 

- муайян намудани маќоми ваколатдори давлатї дар соњаи геодезия ва харитасозї.

Моддаи 7. Салоњияти маќоми ваколатдори давлатї дар соњаи геодезия ва харитасозї 
Салоњияти маќоми ваколатдори давлатї дар соњаи геодезия ва харитасозї иборат аст аз:

- таъмин намудан бо маводњои геодезї, харитасозї, топографї ва гидрографї барои тайёр намудани шартномањои байналмилалї доир ба муайян сохтан ва таѓйир додани Сарњади давлатии Љумњурии Тољикистон;

- гузаронидани корњо ва тайёр намудани маълумотњои геодезї ва њуљљатњои харитасозї рољеъ ба делимитатсия ва демаркатсияи Сарњади давлатии Љумњурии Тољикистон;

- амалисозии функсияњои иљроиявї, таќсимотї, иљозатдињї ва назоратї;

- гузаронидани мониторинги иншоотњои дорои ањамияти давлатї;

- ба тартиб андохтани кадастри давлатии нуќтањои ањолинишин, бино ва иншоотњо;

- тањќиќи захирањои табиї бо роњи тањќиќи фосилавии замин бо зонд;

- ба њисоб гирифтани нуќтањои давлатии геодезї ва тањти назорат гирифтани амнияти онњо;

- тайёр намудани њуљљатњо доир ба ошкоргардонии сирри маводњои топографї-геодезї ва харитасозї;

- тайёр намудани њуљљатњо барои муќаррар сохтани системањои ягонаи давлатї, координатњо, баландињо, ченакњои гравометрї, инчунин силсилаи миќёсии наќша ва харитањои давлатии топографї;

- њалли бањсњо њангоми гузаронидани корњои топографї-геодезї ва харитасозї;

- тањти назорат гирифтани сиёсати ягонаи техникї дар соњаи геодезия ва харитасозї;

- тањия ва бо тартиби муќарраршуда барои тасдиќ пешнињод намудани андозаи љаримањо љињати ќонуншиканињо дар соњаи геодезия ва харитасозї.

Моддаи 8. Њуљљатњои меъёрию техникї дар соњаи фаъолияти геодезї ва харитасозї
1. Њуљљатњои меъёрию техникии соњаи фаъолияти геодезї ва харитасозї стандартикунонии мањсулотро дар соњаи геодезия ва харитасозї, инчунин тартиби ташкили корњои геодезї ва харитасозї, талаботи техникї ба онњо, меъёру ќоидањои иљрои онњоро муќаррар намуда, аз тарафи маќоми ваколатдори давлатї дар соњаи геодезия ва харитасозї тасдиќ мегардад.

2. Риояи њуљљатњои меъёрию техникии соњаи фаъолияти геодезї ва харитасозї барои њамаи субъектњои фаъолияти геодезї ва харитасозї њатмї буда, бањри стандартикунонї, танзими давлатии фаъолияти геодезї ва харитасозї муќаррар карда шуда ва барои гузаронидани санљишњо, амалї намудани назорати давлатии геодезї оид ба фаъолияти геодезию харитасозї, инчунин њалли масъалањои бањснок асос ба њисоб мераванд.

Моддаи 9. Таъминоти метрологии фаъолияти геодезї ва харитасозї
Таъминоти ягонагии ченкунињои геодезї, амалисозии фаъолият оид ба озмоиши воситањои ченкунии геодезї, иштирок дар корњои стандартикунонии воситањои мазкур, ташкил ва иљрои корњои сертификатсиякунонии њатмии мањсулоти геодезї, харитасозї ва топографї, муќаррар кардани назорати метрологї дар соњаи фаъолияти геодезї ва харитасозї ба ўњдаи маќоми ваколатдори давлатї дар соњаи геодезия ва харитасозї мебошанд ва аз љониби он мувофиќи ќонунгузории Љумњурии Тољикистон дар соњаи стандартикунонї, метрология ва сертификатсия дар доираи салоњияташ ба амал бароварда мешавад.

Моддаи 10. Маблаѓгузории фаъолияти геодезї ва харитасозї
1. Фаъолияти геодезї ва харитасозии барои эњтиёљоти давлат зарурї аз њисоби Буљети давлатї маблаѓгузорї карда мешавад. 

2. Фармоишгари давлатии корњои геодезї ва харитасозии таъиноти давлатї маќоми ваколатдори давлатї дар соњаи геодезия ва харитасозї, вале фармоишгари корњои геодезї ва харитасозии таъиноти махсус (соњавї) маќомоти дахлдори њокимияти давлатї мебошанд.

3. Фаъолияти геодезї ва харитасозии барои дигар талаботи зарурї аз њисоби шахсони воќеї ва њуќуќї, ки фармоишгари мањсулоти геодезї, харитасозї ва топографї мебошанд, маблаѓгузорї карда мешавад.

4. Субъектњои фаъолияти геодезї ва харитасозї, ки фармоишгар ва (ё) иљрокунандаи корњои геодезї, харитасозї ва топографї ба њисоб рафта, мувофиќан аз њисоби Буљети давлатї маблаѓгузорї карда мешаванд, вазифадоранд њуљљат ва маълумотњои геодезию харитасозии пештар гирдовардашударо истифода баранд.

Моддаи 11. Фонди давлатии геодезї ва харитасозии Љумњурии Тољикистон
1. Маводу маълумотњои геодезї, харитасозї, топографї, гидрографї, наворњои аэрокайњонї, гравиметрї, аз љумла дар шакли раќамї, ки дар натиљаи фаъолияти геодезї ва харитасозї ба даст омадаанд ва дар маќоми ваколатдори давлатї дар соњаи геодезия, харитасозї ва ташкилотњои тобеи ин маќоми давлатї нигоњ дошта мешаванд, фонди давлатии геодезї ва харитасозии Љумњурии Тољикистонро ташкил медињанд.

2. Маводу маълумотњои фонди давлатии геодезї ва харитасозии Љумњурии Тољикистон ба таркиби амволи ташкилотњои хусусишаванда ворид карда намешаванд.

3. Дар таркиби фонди давлатии геодезї ва харитасозии Љумњурии Тољикистон фонди давлатї, фондњои геодезї ва харитасозии соњавї дохиланд.

4. Фондњои давлатии геодезї ва харитасозї мавод ва маълумотњои ањамияти умумидавлатї ва байнисоњавии дар ќисми 1 моддаи мазкур нишондодашударо дар бар мегиранд ва дар ихтиёри маќоми ваколатдори давлатї дар соњаи геодезия ва харитасозї мебошанд. Фондњои геодезї ва харитасозии маќомоти њокимияти давлатї оид ба мудофиа дар ихтиёри ў мебошанд.

5. Фондњои соњавии геодезї ва харитасозї мавод ва маълумотњои таъиноти махсуси (соњавии) дар ќисми 1 моддаи мазкур нишондодашударо дар бар мегиранд ва дар ихтиёри маќомоти дахлдори њокимияти давлатї мебошанд.

6. Низомномањои фондњои давлатї ва соњавии геодезї ва харитасозї, фењрасти маводу маълумотњои ба он воридшуда бо тартиби муќаррарнамудаи Њукумати Љумњурии Тољикистон тасдиќ карда мешаванд.

7. Маводу маълумотњои фонди давлатии геодезї ва харитасозии Љумњурии Тољикистон, ки бо тартиби муќарраргашта ба таркиби Фонди бойгонии Љумњурии Тољикистон мансуб дониста шудаанд, мувофиќи тартиби муќаррарнамудаи ќонунгузории Љумњурии Тољикистон нигоњ дошта мешаванд.

8. Барои истифодаи маводу маълумотњои фонди давлатии геодезї ва харитасозии Љумњурии Тољикистон музд ситонида мешавад, ки он харољоти ташкилу нигоњдорї ва расонидани ин маводу маълумотњо, инчунин хизматонаи људо карда гирифтани маводу маълумотњои мазкур ва тайёр намудани нусхањои онњоро дар бар мегирад.

9. Маблаѓи барои истифодаи маводу маълумотњои фонди геодезї ва харитасозии Љумњурии Тољикистон ситонидашуда, барои ташкил ва идораи фондњои геодезї ва харитасозї истифода мешавад.

10. Ба шахсони сеюм додани мавод ва маълумотњои аз фонди геодезї ва харитасозии Љумњурии Тољикистон гирифташуда ва нусхабардорї намудани онњо бе иљозати маќоми дахлдор, ки ин маводу маълумотњоро ихтиёрдорї менамоянд, манъ аст.

11. Дастрасї барои истифодаи маводу маълумотњои фонди давлатии геодезї ва харитасозии Љумњурии Тољикистон, ки дорои маълумоти сирри давлатианд, мувофиќи ќонунгузории Љумњурии Тољикистон дар бораи сирри давлатї сурат мегирад.

12. Шахсони воќеї ва њуќуќї ўњдадоранд як нусха аз маводу маълумотњои геодезї ва харитасозии тањиянамудаи худро беподош ба фондњои дахлдори геодезї ва харитасозї бо нигоњдории њуќуќњои муаллифї супоранд.

13. Назорати давлатии геодезии ба фондњои дахлдори геодезї ва харитасозї супоридани маводу маълумотњои геодезї ва харитасозї аз љониби шахсони воќеї ва њуќуќї, нигоњдорї ва истифодаи ин маводу маълумотњо, инчунин тартиб додани номгўи давлатии фондњои сохтории геодезї ва харитасозї ба зиммаи маќоми ваколатдори давлатї дар соњаи геодезия ва харитасозї мебошад.

14. Шахсони воќеї ва њуќуќї - истифодабарандагони маводу маълумотњои фонди давлатии геодезї ва харитасозии Љумњурии Тољикистон вазифадоранд:


- њуљљату маълумотњои барои истифодаи муваќќатї гирифтаашонро эњтиёт намоянд ва дар мўњлати муайяншуда баргардонанд;

- ахбороти сирри давлатидоштаи њуљљату маълумотњои мазкурро фош накунанд.

15. Корњои ташкил ва идораи фондњои геодезї ва харитасозї аз тарафи маќоми ваколатдори давлатї дар соњаи геодезия ва харитасозї аз њисоби маблаѓи буљети дахлдор ва пардохтњо барои истифодаи маводу маълумотњои ин фондњо маблаѓгузорї карда мешавад.

Моддаи 12. Њуќуќи муаллифї ба маводњои геодезї ва харитасозї 
Масъалањои њуќуќи муаллифї ба маводњои геодезї ва харитасозї, аз љумла топографї, гидрографї ва наворњои аэрокайњонї мувофиќи ќонунгузории Љумњурии Тољикистон ба танзим дароварда мешаванд. (ЌЉТ аз 31.12.08с №474).
Моддаи 13. Моликияти давлатї ба мањсулоти геодезї ва харитасозї

Мањсулоти геодезї ва харитасозї, аз љумла маводу маълумотњои геодезї, харитасозї, топографї, гидрографї, наворњои аэрокайњонї ва гравиметрии дар натиљаи фаъолияти геодезию харитасозї ба даст овардашуда, ки аз њисоби Буљети давлатї амалї гардидааст, инчунин маводу маълумотњои фонди давлатии геодезї ва харитасозии Љумњурии Тољикистон моликияти давлатї њисобида шуда, аз тарафи Њукумати Љумњурии Тољикистон идора карда мешавад.

Моддаи 14. Иљозатномадињї ба фаъолияти геодезї ва харитасозї
1. Фаъолияти геодезї ва харитасозї дар асоси иљозатнома ба амал бароварда мешавад.

2. Иљозатнома барои фаъолияти геодезї ва харитасозї дар асоси тартиби муќаррарнамудаи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» дода мешавад. 

Моддаи 15. Назорати геодезии давлатї ба фаъолияти геодезї ва харитасозї
1. Назорати геодезии давлатї ба фаъолияти геодезї ва харитасозї аз љониби маќоми ваколатдори давлатї дар соњаи геодезия ва харитасозї анљом дода мешавад.

2. Маќоми ваколатдори давлатї дар соњаи геодезия ва харитасозї њангоми назорати давлатї њуќуќ дорад, ки:

- рафъи ќонуншиканињоро дар ташкил ва иљрои корњои геодезї ва харитасозї, инчунин љамъ овардан, ба њисоб гирифтан, нигоњ доштан, истифода намудани маводу маълумотњои дар рафти иљрои корњои номбаршуда ё наворњои аэрокайњонї ба даст овардашударо талаб намояд;

- дар маќомоти дахлдори њокимияти давлатї, инчунин дар дигар ташкилотњо новобаста ба шакли моликияташон бо тамоми њуљљатњои лозима доир ба масъалањои фаъолияти геодезї ва харитасозї бо тартиби муайяншуда шинос шавад;

- бо тартиби муќарраршуда аз маќомоти давлатї, инчунин ташкилотњо новобаста ба шакли моликияташон барои амалї гардонидани вазифањои аз тарафи Ќонуни мазкур пешбинишуда маълумот гирад.

3. Маќоми ваколатдори давлатї дар соњаи геодезия ва харитасозї вазифадор аст, ки ба субъектњои фаъолияти геодезї ва харитасозї доир ба мањалли тањќиќшудаи ќитъањои корњои ба наќша гирифташуда маълумоти дахлдор дињад.

4. Маќоми ваколатдори давлатї дар соњаи геодезия ва харитасозї мувофиќи ќонунгузории Љумњурии Тољикистон љињати асоснокии додани иљозатномањои дахлдор масъулият ба зимма дорад.

5. Низомнома оид ба назорати давлатии фаъолияти геодезї ва харитасозї аз тарафи Њукумати Љумњурии Тољикистон тасдиќ карда мешавад.

Моддаи 16. Фаъолияти геодезї ва харитасозї бо маќсади таъмини мудофиа ва бехатарии Љумњурии Тољикистон
Фаъолияти геодезї ва харитасозї бо маќсади таъмин намудани мудофиа ва бехатарии Љумњурии Тољикистон аз тарафи маќомоти дахлдор дар доираи салоњияти онњо амалї карда мешавад.

Моддаи 17. Додани иттилоот оид ба иншоотњои мањал
Шахсони воќеї ва њуќуќии молики иттилоот оид ба иншоотњои мањал дар њудуди Љумњурии Тољикистон, ки бояд дар харитањои љуѓрофї, топографї ва дигар харитаю наќшањо инъикос ёбанд, бо талаби тањиягарони харитањои љуѓрофї, топографї ва дигар харитаю наќшањо ё маќомоти ваколатдори давлатї дар соњаи геодезия ва харитасозї нусхањои њуљљатњоеро, ки чунин иттилоотро доранд, ба онњо медињанд.

Маќомоти дар моддаи мазкур номбаршуда ва тањиягарон арзиши нусхабардорї ва оварда расонидани њуљљатњои мазкурро пардохт менамоянд.

Моддаи 18. Њифзи нуќтањои шабакањои давлатии геодезї
1. Нуќтањои геодезияи астрономї, геодезї, тарозавї ва нуќтањои гравиметрї, аломатњои рўизаминї ва марказњои ин нуќтањо (минбаъд нуќтањои геодезї) ва дигар иншоотњои муњандисии аз њисоби Буљети давлатї сохташуда моликияти давлатианд ва тањти муњофизати давлатї мебошанд.

2. Кўчонидани аломатњои беруна ё аз нав поягузорї кардани марказњои нуќтањои геодезї танњо бо иљозати маќоми ваколатдори давлатии соњаи геодезия ва харитасозї амалї карда мешавад.

3. Истифодабарандагони ќитъањои замине, ки дар онњо нуќтањои геодезї љойгиранд, бояд маќоми ваколатдори давлатии соњаи геодезия ва харитасозиро аз њамаи њолатњои осеб дидан ё барњам додани нуќтањои геодезї огоњ намоянд, инчунин имконияти ба нуќтањои геодезї роњ ёфтанро њангоми иљрои корњои геодезї ва харитасозї мувофиќи ќонунгузории Љумњурии Тољикистон фароњам созанд.

4. Људо намудани ќитъањои замин барои дар онњо љойгир кардани нуќтањои геодезї мутобиќи Кодекси замини Љумњурии Тољикистон  амалї мегардад. (ЌЉТ аз 31.12.08с №474).
5. Ќоидањои минтаќањои муњофизатї ва њифзи нуќтањои геодезї аз тарафи Њукумати Љумњурии Тољикистон тасдиќ карда мешавад. 

Моддаи 19. Љавобгарї барои  риоя накардати талаботи Ќонуни мазкур
Шахсони воќеї ва њуќуќї барои риоя накардани талаботи Ќонуни мазкур мутобиќи ќонунгузории Љумњурии Тољикистон ба  љавобгарї  кашида мешавад. (ЌЉТ аз 31.12.08с №474).
Моддаи 20. Љуброни зарари дар натиљаи фаъолияти геодезї ва   харитасозї расида

Зараре, ки дар натиљаи фаъолияти геодезї ва харитасозї аз амали (беамалии) ѓайриќонунї ба моликияти шахси воќеї ё њуќуќї расидааст, аз тарафи шахси гунањкор бо тартиби муќаррарнамудаи ќонунгузории Љумњурии Тољикистон пурра љуброн карда мешавад.

БОБИ 3. МУЌАРРАРОТИ ХОТИМАВЇ
Моддаи 21. Мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

